
Crynodeb y Cadeirydd o'r cyfarfod a gynhaliwyd ar 22 Medi 2025
Yr Athro Sally Holland 
Cynhaliwyd ail gyfarfod y Panel Asesu Sicrwydd Mamolaeth a Newyddenedigol Cenedlaethol ar 22 Medi 2025.
Roedd y panel yn falch o groesawu Sarah Fox i'r cyfarfod. Mae Sarah, sy'n gweithio i Iechyd Cyhoeddus Cymru, yn ymuno â'r panel fel cynghorydd. Mae'n fydwraig sy'n ymarfer ar hyn o bryd.
Roedd y cyfarfod yn canolbwyntio ar gytuno ar y cylch gorchwyl a'r fethodoleg arfaethedig ar gyfer pob un o'r ffrydiau gwaith. Dyma grynodeb o'r pwyntiau trafod a'r penderfyniadau a wnaed:
· Gwnaethom ofyn am newidiadau bach pellach i'r cylch gorchwyl. Cytunwyd y byddai fersiynau terfynol yn cael eu dosbarthu i'w cymeradwyo erbyn 26 Medi.
· Gwnaethom gytuno y byddai grŵp ymgynghori â theuluoedd yn cael ei sefydlu yn ogystal â'r panel rhanddeiliaid.
· Gwnaethom drafod pob un o'r ffrydiau gwaith.  Bydd tair agwedd i'r sesiynau gwrando; gwrando ar fenywod a theuluoedd sy'n dod ymlaen drwy fyrddau iechyd neu grwpiau lleol, cefnogi'r rhai nad ydynt yn teimlo'n gyfforddus yn dod ymlaen mewn grŵp drwy gyfarfodydd unigol ac yn drydydd cyfarfod â grwpiau cymunedol. Bydd tua 21 diwrnod o sesiynau gwrando wedi'u gwasgaru ar draws y rhanbarthau. Bydd y dyddiadau’n cael eu cytuno cyn y cyfarfod nesaf. 
· Ar ôl trafodaeth hir, daethom i’r casgliad na fydd archwiliadau o nodiadau achos yn cael eu cynnwys yn y fethodoleg.  Y rheswm am hyn yw bod y terfynau amser ar yr asesiad sicrwydd hwn yn golygu na fyddai'n bosibl cwblhau digon o archwiliadau o nodiadau achos ledled Cymru i safon y byddai'r panel yn fodlon â hi. Yn ogystal, mae archwiliadau o nodiadau achos yn cyd-fynd yn agosach ag adolygiad sy'n archwilio gofal mewn byrddau iechyd penodol yn y gorffennol. 
· Cytunwyd y byddai ymweliadau â safleoedd yn seiliedig ar y fethodoleg '15 cam' ac y byddai dyddiadau ar gyfer yr ymweliadau yn cael eu trefnu cyn gynted â phosibl.
· Trafodwyd fformat, strwythur a chynnwys yr hunanasesiad sefydliadol a chytunwyd y dylid cyflwyno pwyntiau ychwanegol drwy e-bost. Bwriedir dosbarthu’r hunanasesiad hwn i fyrddau iechyd yn ystod yr wythnos yn dechrau 29 Medi
Cynhelir y cyfarfod nesaf ar 6 Hydref 2025

